
MINUTI

Il-Minuti tal-Laqgħa Nru. 5 li saret fl-14 ta' Diċembru, 2000 ġew konfermati.

  THE CHAIRMAN (Onor. Lawrence Gonzi):  Ninforma lill-Membri tal-Kumitat li din il-laqgħa qed issir biex niddiskutu u naslu għall-approvazzjoni ta' l-estimi tan-national audit office għal perijodu ta' żmien li jkopri l-1998 u din is-sena.  Infakkar lill-membri li dan il-kumitat kien iddiskuta l-ewwel abbozz ta' dawn l-estimi f'seduti li saru s-sena li għaddiet, l-aħħar seduta li kellna kienet inżammet f'Lulju tas-sena li għaddiet, meta dakinhar kienu qamu xi punti li b'riżultat tagħhom il-kumitat kien iddeċieda li jistieden lill-awditur jerġa' jissottometti l-estimi b'mod li jkunu wieġbu għall-punti li tressqu f'dak il-kumitat dakinhar.  Dakinhar konna bqajna li kellna nerġgħu niltaqgħu biex inkomplu d-diskussjoni, sfortunatament minħabba li sadanittant kien hemm laqgħat ta' dan il-kumitat anke biex napprovaw l-abbozz ta' kuntratt tal-Manoel Island u affarijiet oħrajn, kien biss issa li qegħdin f'pożizzjoni illi nistgħu nkomplu d-diskussjoni li kienet bdiet u naslu għall-approvazzjoni.  

  Jiena naħseb li l-aħjar ħaġa hi li nistieden lill-Awditur biex jekk jogħġbu jieħu post madwar il-mejda. Għall-benefiċċju tal-kumitat ikun tajjeb jekk l-Awditur fil-qosor jagħtina l-ispjegazzjoni tiegħu għad-dokumenti li aħna għandna quddiemna. Jekk l-Awditur jixtieq lis-Sur Bonnici maġenbu jew xi ħadd ieħor li għandu bżonn ipoġġi maġenbu l-kumitat m'għandux diffikulta'.  

 MR JOSEPH G GALEA (Awditur Ġenerali): Hawnhekk hawn l-awditeu li għamel auditing ta' l-accounts tagħna. Jekk ikun hemm xi technical difficulties l-aħjar bniedem li jirrispondi huwa hu.  

  THE CHAIRMAN:  Aħjar jiġi maġenbek allura.  Jiena kont se nissuġġerixxi li tibda bi spjegazzjoni kemm jista' jkun mhux fit-tul fuq il-punti li kienu qamu fl-aħħar seduta li aħna kellna u tgħidilna x'hemm differenti ppreżentat f'dawn id-dokumenti li għandna quddiemna.  

  MR JOSEPH G GALEA:  Grazzi Mr Chairman.  Bħalma forsi wieħed jiftakar għax għadda ftit ta' żmien u t-transcript disgrazzjatament issa għandi kopja tagħhom, li niftakru huwa li konna semmejna li r-reports tagħna, l-accounting tagħna konna qegħdin nagħmluhom on a common basis u fuq suġġeriment ta' dan il-kumitat riedu a management style reporting anke fuq l-andament tal-financial accounts li għandna hawnhekk.  Bħala brief fuq l-andament minn dak il-perijodu 'l hawn irrid ngħid li sar ħafna xogħol, għamilna recruitment, barra minn hekk qabel dak għamilna dak il-famuż - li għalina kien famuż għaliex konna qed nippretendu li nagħmlu break through - recruitment fuq bażi aktar professjonali u għamilna collective agreement illi serraħna ras dawk in-nies li kienu tal-former audit department u issa dawn bis-saħħa tiegħu ġew imqabbda jaħdmu ma' l-uffiċċju l-ġdid ta' l-awditur fuq bażi ta' kuntratt għal tliet snin. Wara tliet snin l-uffiċċju jrid jieħu deċiżjoni jekk hux se jerġa' jimpjegahom fuq terminu ieħor ta' tliet snin jew inkella on an indefinite contract.  Fuq dan l-agreement li għamilna, kienet xi ħaġa innovattiva, naħseb li kienet innovattiva għax anke l-union stess qaltilna, daħħalna klawsola li aħna bħala management nistgħu nitolbu nies u daħħalna l-kunċett ta' flissibbilta'. Barra l-pakkett li offrejnilhom bejn wieħed u ieħor kien hemm  a slight improvement fuq dak li jagħmel il-gvern biex inħajru dawk li kienu hemmhekk jibqgħu magħna u biex jekk noħorġu call for recruitement ikollna reply tajjeb. Effettivament dan għamilnih, is-sena li għaddiet, l-1999, kienet sena kruċjali l-għaliex l-ewwel darba illi l-awditur, permezz ta' liġi ġdida, seta' jimpjega direttament mis-suq u bi pjaċir ngħidu li bis-saħħa tiegħu impjegajna madwar 28 ruħ f'kategoriji differenti, kemm bħala audit staff li kellhom ftit ta' esperjenza u kemm anke għall-general administration work.  Nista' ngħid ukoll li fejn kien hemm nies li ħassejnihom li huma żejda bħalma huma support, bħalma huma f'kategorija aktar baxxa, dawn ħallejnihom jew jitilqu lura f'dipartimenti jew inkella kif irtiraw ma erġajniex irriklutajna biex nimlew il-postijiet tagħhom. Dan għamilnih biex kemm jista' jkun nimlew il-postijiet l-aktar li għandna bżonn biex l-uffiċċju jkun jista' jiffaċċja l-isfidi li għandna quddiemna.


  Barra minn hekk daħħalna wkoll kunċett li għandhom bżonn min jibqa' hemmhekk ikompli jiittrenja, ikompli jistudja, ikompli jattendi konferenzi u laqgħat, biex ikun jaf aktar is-suġġett u kif se jittekiljah.  Id-dispjaċir li għandna huwa l-għaliex meta tlajna aktar il-fuq biex nirriklutaw nies aktar responsabbli fil-ġerarkija, jiddispjaċini li ma kienx attrattiv biżżejjed biex inkunu nistgħu nagħmlu dan.  Beħsiebna nerġgħu noħorġu calls for applications biex kemm jista' jkun ikollna l-kwalita' ta' nies illi bħalma qed naraw l-aspettattivi kemm min-naħa tal-public accounts committee kemm tal-media u kemm minn tal-Parlament stess, jidher li għandu aspettattivi kbar u sodi fl-andament ta' l-uffiċċju ta' l-awditur. Jiena l-preokkupazzjoni li għandi hija li sabiex wieħed jibni uffiċċju to deliver dawn it-tasks kollha, naħseb li rridu nies ta' ċertu kalibru u rridu nies li jieħdu ż-żmien tagħhom sakemm jiitrenjaw u jakkwistaw dan in-knowledge li għandna bżonn. 

 Sinjuri, jien offrejt dan il-programm hawnhekk u din id-darba qed nippreżentawh b'dan il-format. Id-differenza hija kbira l-għaliex filwaqt li qabel konna nieħdu kollox on cash basis in u out, illum qed nagħtu daqsxejn aktar dettall u nispera li jkun għas-sodisfazzjon ta' dan il-kumitat. Jekk jogħġobkom tpoġġu xi domandi fuq dan is-suġġett u fuq is-suġġetti li koprejna bil-pjaċir kollu mill-aħjar li nistgħu nirrisponduhom.

  THE CHAIRMAN: Qabel ma nistieden lill-Membri tal-Kumitat biex jekk għandhom xi mistoqsijiet iħossuhom fil-liberta' li jpoġġuhom, biex nistrada anke lill-kumitat u biex infakkar punti li kienu qamu jirriżulta mit-trascript tad-debate li kellna fl-aħħar laqgħa ta' dan il-kumitat meta ddiskutejna l-estimi ta' l-awditur, kien punt li kellu x'jaqsam ma' l-ispiża ta' l-1999 indikata għall-personal emoluments.  Irrid infakkar li dik il-laqgħa kienet f'Lulju ta' l-1999 u dakinhar iċ-ċifra li kienet qed tiġi ndikata kienet ta' Lm300,000 u kien qam il-punt waqt id-dibattitu li aħna kellna illi ladarba r-recruitment process kien għadu fil-proċess li jsir, jekk iċ-ċifra ta' Lm300,000 li kienet qiegħda tiġi indikata kienetx over-estimated minħabba li r-recruitment se mai kellu jsir fl-aħħar sitt xhur tas-sena.  

  Qed nara issa d-dokument li huwa "Estimates for financial years 1998 to 2000", paġna 1, jidher li ċ-ċifri ta' Lm300,000 fil-fatt ġew aġġustati fil-kolonni actual u revised 1st January u 31st December, u allura ħarġet l-actual variance għas-sena 1999 mentri għas-sena 2000 qed ikun hemm budget ta' Lm415,850.  Jiġifieri dan kien wieħed mill-punti li ġie trattat fil-laqgħa li kellna u kien hemm xi punti oħrajn żgħar.  Dan għidtu sempliċement biex infakkar daqsxejn lill-membri ta' dan il-kumitat.

  Dwar wieħed mill-punti prinċipali li fuqhom imbagħad konna ddeċidejna, li nistiednu lill-Awditur biex jerġa' jissottometti l-estimi mill-ġdid. Għal mument se nieqaf hawn u nistieden lill-membri tal-kumitat biex jekk għandhom xi mistoqsijiet x'jagħmlu jew xi kummenti f'dan l-istadju, jagħmluhom bil-qalb kollha.  

   L-Onor. Brincat.

  ONOR. LEO BRINCAT: Sur President, fuq l-istaff u new recruitment, ir-rapport fil-fatt jagħmel żewġ dikjarazzjonijiet. L-ewwelnett ngħid li sal-31 ta' Ottubru, 1999 l-istaff ta' l-NAO kien jikkonsisti fi 30 audit and support staff, imbagħad iżid jgħid li dan l-uffiċċju għamel recruitment ta' 28 staff addizjonali b'effett mill-1 ta' Novembru, 1999. Nistgħu ningħataw ħjiel mill-Awditur Ġenerali ta' x'inhi l-pożizzjoni ta' l-istaff fil-preżent, bħala complement? M'hemmx għalfejn a detailed breakdown.  

  MR JOSEPH G GALEA:  Bħala complement kif għedna hawnhekk żdiedu dak in-numru ta' nies, mill-applikanti li kellna ...

  ONOR. LEO BRINCAT:  Terġa' addizjonali wara l-1 November ta' l-1999.

 MR JOSEPH G GALEA:  Le, minn dak iż-żmien 'l hawn ma sarx reklutaġġ. U r-raġuni kienet għaliex ma stajniex nassorbu aktar - u dan minħabba ċ-ċokon ta' l-istess membri li kien hemm ġo fih - mingħajr ma ntelfu drastikament ix-xogħol li konna qed nagħmlu.  Wieħed japprezza li qisek għandek apprentice trid iżżomm idejh, trid tieħdu fid-dipartimenti u fl-intervall irridu nkomplu nesegwixxu l-audit plan li kien ikollna matul is-sena.  

  THE CHAIRMAN:  Il-Ministru tal-Finanzi.

  ONOR. JOHN DALLI (Ministru tal-Finanzi): Naħseb l-issue bażika ta' l-uffiċċju ta' l-awditur hija l-istaff, il-complement ta' l-istaff, kemm mil-lat ta' spejjeż u anke naturalment mil-lat ta' operat biex l-awditur ikun jista' jaħdem b'ċerta effiċjenza u effettivita' jekk ikollu n-nies biex jagħmlu x-xogħol.  Jiena qed nifhem illi fir-realta' għall-aħħar tas-sena 1999 ġew reklutati numru sostanzjali ta' nies.  Dawn minn fejn ġew reklutati l-aktar? Dan biex wieħed jara daqsxejn anke l-kwalita' ta' nies li qed jiġu reklutati fl-awditur.  Ġew reklutati miċ-ċivil? Ġew reklutati minn barra? U f'liema dixxiplini jispeċjalizzaw?  

  MR JOSEPH G GALEA:  Din id-domanda hija importanti għalina l-għaliex aħna ħriġna call for application miftuħa.  Li kien hemm tal-gvern fl-uffiċċju ta' l-awditur, minħabba raġunijiet loġistiċi u minħabba raġunijiet ovvji min ried joqgħod baqa' hemmhekk u ħadnih on contract for three years u mbagħad ħriġna u m'għamilniex distinzjoni minn fejn irridu sakemm dawn għandhom ir-requirements li tlabnihom meta għamilna call for application, jiġifieri ħriġnihom ħa ngħidu hekk qisna mis-suq.  Pero' irriżulta illi xi sitta, seba' minnhom kienu minn mal-gvern wara li għaddew minn proċess ta' interviews li għandi pjaċir ngħid illi l-uffiċċju tiegħi kien hemmhekk biss in an observer capacity. Ħallejna fuq ir-recruitment agency, tajnihom s'intendi requirements aħna, tajnihom fejn qegħdin nagħfsu aħna, pero' rigward recruitment ħallejniha kompletament libera biex tkun trasparenti assolutament. Pero' nirrepeti biex forsi nindirizza aħjar id-domanda ta' l-Onor. Dalli, ftit minn dawn it-28 kienu impjegati tal-gvern, l-oħrajn kollha ġew minn barra. Uħud minnhom huma kważi kważi ġodda fix-xogħol u hemm oħrajn li kellhom daqsxejn ta' esperjenza. Aħna għadna neqsin minn dik l-esperjenza li wieħed jista' jgħid lil dak li jkun: Isma', inti poġġi fuq il-mejda, għandek dan l-audit plan, ibda ħalli nesegwuh.  Dak għadna lura ħafna.  

  ONOR. JOHN DALLI: Allura kif inti organizzat issa fid-dipartiment?  Organizzat b'mod li għandek teams ta' audit, għandek teams ta' speċjalizzazzjoni, per eżempju fuq funzjonijiet jew dipartiment li jispeċjalizzaw jew inkella għandek organizzazzjoni flat li bażikament tqabbduhom xogħol skond pjani li tagħmlu intom from day to day?

  MR JOSEPH G GALEA: Kemm jista' jkun qed nippruvaw nagħmluha flat biex ma jkunx hemm ħafna kumplikazzjonijiet ta' ġerarkiji żejda, pero' imbagħad qegħdin maqsumin f'units.  Dawn il-units qegħdin f'forma ta' teams li jkunu taħt audit manager kull wieħed. Għandna xi postijiet ta' audit managers li huma neqsin, imbagħad għandhom teams li kull wieħed għandu lista ta' attivitajiet. Dawn l-attivitajiet jistgħu jkunu by ministry u jistgħu jkunu by activity. Imbagħad terġa' għandna unit ġdid fejn hemm il-value for money. Għandna wkoll unit ieħor ċkejken għall-ispecial investigations għaliex kultant il-biża' tagħna hija li ma nkunux nistgħu to raise to the expectation tal-Public Accounts Committee meta jitlobna nagħmlu dawn it-tip ta' investigazzjonijiet.  

  THE CHAIRMAN: L-Onor. Brincat.

  ONOR. LEO BRINCAT: Fir-rapport ta' l-Awditur fil-fatt hemm referenza speċifika għal diversi każi ta' outsourcing ta' audits u anke ta' xogħol professjonali li sar fl-1999.  Excluding lill-avukat li ġie ngaġġat biex jipprovdi xi legal advice lill-uffiċċju tiegħu, b'kollox kemm ġew imqabbdin konsulenti jew biex jassistu fl-audits ta' non-central government organisations jew anke biex jipprovdu l-quality assurance għal diversi audit reports?  

  MR JOSEPH G GALEA: Għandna wieħed li qiegħed magħna on regular basis u għandu kuntratt magħna li jagħtina 20 hours per week. Barra li għandu esperjenza kbira fiċ-ċivil dan huwa CPAA warrant holder, għandu l-warrant as well u allura barra l-esperjenza li għandu ta' dixxiplina ta' financial regulations, etc., jaf ukoll kif imur l-andament professjonali. Imbagħad għandna l-legal advisor li semma' l-Onor. Membru. Barra minn hekk għandna żewġ eżerċizzji, wieħed minnhom li diġa' ppublikajnih u l-ieħor qiegħed actively jinħadem, wieħed dak li għamilna l-internal audit, allura ħadna s-servizz ta' l-unit li għandha l-Malta University Services, li kellna input ta' żewġ professuri u senior lecturer u l-ieħor li qed nagħmlu wkoll fuq it-transport li ħadilna aktar xogħol milli stennejna u li l-istess għandna professur u senior lecturer fuqu li barra li qed jagħtuna l-input professjonali tagħhom qed jagħmlulna ċertu quality assurance fiha. Ieħor illi qed nieħdu s-servizz tiegħu huwa senior lecturer illi qed jagħtina advice anke fuq analytical  reports ta' statistika li teżisti. Ingaġġajna wkoll ieħor for a short period of time b'esperjenza wkoll fuq l-istatistika billi ta short course on statistical analysis and how to put up statistical reports.  U għandna ieħor li qed jagħtina advice as well fuq il-local councils' operation aspect.

  THE CHAIRMAN: Hemm xi mistoqsijiet oħrajn jekk jogħġobkom? Il-Ministru tal-Finanzi.

  ONOR. JOHN DALLI: Jiena l-aħħar darba li ltqajna f'Lulju tas-sena l-oħra kont enfasizzajt il-punt fuq il-medical insurance.  Jiena kont esprimejt l-opinjoni li jiena personalment inkun kontra li l-uffiċċju ta' l-awditur joffri medical insurance lill-impjegati tiegħu u dan għal raġunijiet illi kont spjegajt. L-ewwelnett din billi huwa dipartiment tal-gvern jew kważi tal-gvern, dan ikun preċedent li jista' joħloq problemi fil-futur. It-tieni hija li aħna bħala gvern qegħdin nipprovdu servizz mediku b'xejn lil kulħadd. Issa kif nafu l-medical insurance ħafna drabi qegħda tirriżulta biss li min ikun inxurjat jekk jiġi Allaħares qatt li jimrad, ikollu cash benefits ta' l-insurance u mhux neċessarjament ikollu medical services biss. Din hija l-prattika sfortunata li għandna fil-pajjiż. Din tkellimt fuqha fil-budget ukoll is-sena l-oħra, u l-awditur ġenerali kien għamel referenza u qal li dan biex ikun kompetittiv mas-suq privat pero' fir-realta' rridu noqogħdu attenti għax il-fringe benefits huma bħall-għasel li ladarba jibda jqattar fis-sistema governattiva huwa xi ħaġa li jduri ħafna naħal miegħu.   U dawn huma l-preċedenti li lili jwerwruni l-għaliex meta tgħid "U iva l-awditur ġenerali spiża żgħira, pero' issa mhux qed nitkellmu fuq 28 ruħ imma qed nitkellmu fuq 30,000, jekk nibdew għaddejjin bil-collective agreements. L-awditur huwa l-fanal ta' l-eżempju wkoll u allura wieħed malajr jużah bħala preċedent biex meta tiġi għan-negozjati ta' trade agreements ipoġġuhulek bħala eżempju ta' għaliex għandhom jagħmlu dawn l-affarijiet huma wkoll.  Pero' qed nara li għalkemm ma saret l-ebda nefqa fl-1999 fuq il-medical insurance qed terġa' tiġi budgeted għall-2000. Jiena nixtieq daqsejn spjegazzjoni ta' din il-pożizzjoni.  

  MR JOSEPH G GALEA: Jiena kif spjegajt l-aħħar darba u erġajna ffaċċjajniha, kull min qiegħed jipprova javviċina qed jipprova jara x'pakkett hemm u għal xi raġuni li  semma issa l-Ministru kulħadd qed isemmilna l-kwestjoni tal-medical insurance?  Dawn jgħidulna: Il-parastatali għandhom u uffiċċju simili li huwa mwaqqaf mill-Kostituzzjoni għandu wkoll, inti biss m'għandekx?  Dik waħda mid-diffikultajiet.  Allura qed nesploraw aħna jekk is-somma... Hawn ma rridx insemmi li se nimita lil ieħor jiena imma diġa' hemm istituzzjoni bħali li qed tipprovdi dan is-servizz lill-impjegati tagħha.  Issa fid-diffikulta' li qiegħed jiena, għandna nużaw tikka diskrezzjoni li semmejt int Onorevoli li jkun hemm benefit mal-mewt. Ma konniex qed naħsbu fuqha, onestament, dik naħseb li  hija aktar għalja. Aħna konna qed immorru għal xi ħaġa, lanqas iddeċidejna lanqas l-għaliex din proprju reġgħet qed tqum. Tajjeb li qajjimtha min-naħa tiegħek għaliex konna beħsiebna nqajmuha wkoll, biex naraw nistgħux nieħdu xi gwida mill-andament ta' dan il-Kumitat.  

  ONOR. JOHN DALLI: Fuq il-cash benefits naħseb li qed niftehmu ħażin.  M'hemm l-ebda policy. Fil-fatt hemm policies imma ġeneralment dawn jipprovdu għall-medical systems. F'Malta għandna free medical service fl-isptarijiet tal-Gvern li jipprovdu servizzi kollha li wieħed jixtieq, u meta allura l-insured imur fl-isptarijiet tal-gvern , l-insurances li jipprovdi dik l-insurance, invarjabbilment joffru wkoll li minflok allura l-kontijiet li jirċievu mingħand l-isptar jew mingħand it-tobba, jagħtu kumpens fi flus lill-pazjent. Allura minħabba s-sitwazzjoni li għandna preżentament fil-pajjiż fejn għandna fir-realta' a free medical service, ir-riżultat fil-biċċa 'l kbira ta' dawn il-health insurances, meta jsiru claims qegħdin jirriżultaw illi sempliċement ikunu cash benefits għax timrad. Għalija din hija xi ħaġa li ma tagħmilx sens, pero' din hija r-realta'.  Issa jiena li qed ngħid li bħala gvern qed nipprovdu free service lil kulħadd, issa barra li l-gvern qed jipprovdu free service lil kulħadd se jibda jħallas medical insurance għan-nies biex imorru b'xejn u jipprovdulhom li jieħdu l-flus għax jimirdu. Għalija dawn huma affarijiet li fil-gvern, qua gvern, huma affarijiet li we have to scotch u m'għandna bl-ebda mod inħallu illi jibqgħu jiġu mxerrda fil-gvern.  

  Għalija d-direzzjoni li kieku nagħti jiena hija li fil-gvern - u dan ma japplikax biss għall-awditur imma japplika għall-gvern kollu pero' hawnhekk fuq l-awditur qegħdin nitkellmu - m'għandhomx jingħataw medical insurances f'dan l-istadju, meta aħna għandna s-sitwazzjoni kif inhi.

  THE CHAIRMAN:  Jekk tippermettili qabel ma tintervjeni anke biex inkun nista' nsegwi jiena, jiena qed nara paġna 4 tad-dokument u għalkemm - issa jekk qed nimmisja xi ħaġa għiduli - jidher li fl-1998 kien hemm budgeted spiża ta' Lm1700 f'medical insurance, fil-fatt intefqu Lm41. Fl-1999 kien hemm budgeted Lm1500 u ma ntefaq xejn. Għas-sena 2000 m'hemm xejn budgeted.  Jiġifieri jien fhimt - jekk fhimt ħażin spjegali - illi minħabba l-punt li kien ressaq il-Ministru tal-Finanzi fl-aħħar seduta, id-deċiżjoni ta' l-uffiċċju ta' l-awditur hija li ma jimplimentahiex din.  Qed nifhem tajjeb jew qed nifhem ħażin?

  ONOR. MEMBRU:  L-Onor. Dalli naħseb li qed jirriferi għal paġna 9 as well hux hekk, jew inkella paġna 4?

  THE CHAIRMAN:  Jiena għal paġna 4 qed ngħid.  

  MR JOSEPH G GALEA: Paġna 9 għandna l-istess, għandna għal 1998 u ta' l-1999 ma ntefaq xejn l-għaliex aħna nagħmlu minn kollox biex ix-xewqa u d-direzzjoni li tingħata minn hawnhekk bl-indipendenza kollha, nippruvaw ...

  THE CHAIRMAN:  Mhux talli ma ntefaqx, mhux qed jiġi budgeted.

  MR JOSEPH G GALEA:  U għas-sena 2000 m'huwiex qiegħed jiġi budgeted. Il-fatt li nqala' dan il-każ qed nieħu l-okkażjoni biex nara d-diffikulta' li kellek int.

  THE CHAIRMAN:  L-Onor. Carmelo Mifsud Bonnici.

  ONOR. CARMELO MIFSUD BONNICI:  Xi ħaġa kompletament differenti se ngħid.  F'paġna 4 intom tkellimtu rigward servizzi ta' avukat. Fl-1998 kellkom budget ta' Lm5000 pero' ma ntefqux.  Fl-1999 kellkom budget ta'  Lm2000 u jidher li ntefqu Lm2,010. Issa din is-sena għandkom Lm2,500.  Xtaqt ftit spjegazzjoni fuqha din il-ħaġa. 

Barra minn hekk, għar-rigward il-paġna 3, ħaġa interessanti li xtaqt spjegazzjoni dwarha hija rigward il-motor vehicle insurance.  Il-gvern is-soltu ma jassigurax vetturi għax hemm il-ħsieb illi l-gvern li għandu ħafna flus dejjem jagħmel tajjeb pero' jirriżulta li fl-1999 ħriġna Lm125 u din is-sena għandna budget ta' Lm2000 fuq motor vehicle insurance. Beħsiebna nagħmlu assigurazzjoni għall-vetturi?  

  Issa għandek ukoll xi ħaġa rigward il-vjaġġi, it-travelling allowances. Forsi dawn huma marbuta mal-kwestjoni tat-training.  Fl-istess paġna 3 għandek travelling allowance ta' Lm1000 fl-1998, Lm1000 fl-1999 u mbagħad din is-sena l-budget huwa ta' Lm100.

 Forsi dak żball u għandu jkun Lm100? GĦar-rigward overseas accommodation u local accomodation, forsi dawn marbuta flimkien.  Rigward l-overseas travelling u overseas accommodation, x'inhi s-sitwazzjoni hemmhekk?  Rigward purchase of magazines, books and videos ħadt pjaċir nara figura ta' Lm5,300 għas-sena1998, LM6,500 għall-1999 u din is-sena Lm3,500.   Huwa veru li kull sena ntnefqu inqas, Lm1,600 u Lm1,800. X'inhi r-raġuni li qed jinxtraw inqas kotba u videos?  X'inhi l-problema, jekk hemm?  

MR JOSEPH G GALEA: Ħa nibdew bl-aħħar waħda fejn għandna magazines, books u videos. Bħalma wieħed jista' jirrealiża aħna ażjenda pjuttost żgħira, b'esperjenza żgħira ferm u kultant qed nagħmlu projections li jew naħsbu li konna ambizzjużi  żżejjed jew naħsbu li qegħdin 'il bogħod mix-xewqa tagħna.  Konna qed naħsbu over the years li se nimpjegaw numru ta' nies mill-ewwel, dan ma rnexilniex u s'intendi ċertaspiża marbuta katina ma' kemm nimpjegaw nkunu nistgħu nonfqu ċerti affarijiet bħal-video training material, courses eċċ, barra minn hekk veru li għandna bżonn nitgħallmu aktar għax qatt ma taf biżżejjed b'mod speċjali fix-xjenzi tal-lum. Illum tqum filgħodu u ssib li dak li tkun tgħallimt il-bieraħ ikun sar obsolete jew hemm xi ħaġa aktar innovattiva aktar tiġbed l-attenzjoni. Il-problema li għandna hija l-kapaċita' li nixtru ħafna biex ngħidu xtrajna. Ma rridux nibnu librerija kotba li ma jintużawx, irridu librerija , irridu video library, u magazines li jkollhom ċans jasorbuhom. Disgrazzjatament għad m'għandniex il-kapaċita' li nistgħu niffokaw biex inkunu nafu preċiż x'għandna bżonn meta għandna bżonn u kemm għandna bżonn.  

ONOR CARMELO MIFSUD BONNICI: Hemm persuna responsabbli minn dan is-settur jew media department jew huwa taħt il-kappa training?

MR JOSEPH G GALEA:   Minħabba r-riżorsi li għandna qiegħd taħt kap wieħed li huwa l-human resources and finance pero' f'moħħna diġa' għandna... Effettivament anke fil-collective agreement għandna wegħda li jrid ikollna librerija għax irbatnihom li l-performance tagħhom irid ikun marbut kemm-il siegħa xeħtu fil-librerija kemm tal-kotba u kemm tal-video għax irridu kontinwazzjoni dejjem itejbu fuq dak li jafu.  Hemmhekk qed nipprovaw nagħmlu mil-aħjar li nistgħu, pero' bear with us għax tant qed ikollna pressjoni ta' kwalita' ta' xogħol u ta' volum ta' xogħol li qed nagħtu priorities fejn se niżviluppaw qabel u fejn se niżvilupaw wara. Dwar it-travel għandna local accomodation li jkopru żjarat li nagħmlu matul is-sena fil-gżira ta' GĦawdex. Hemmhekk irridu nħallsu kemm għat-trasport meta nikrulhom karozza kemm meta joqogħdu f'lukanda u hemhekk meta jitilgħu. Dawn jitilgħu  kultant erbat ijiem u kultant għal sitt ijiem. Kultant ikolli diffikulta' għax dak li jkun jgħidlek li għandu l-familja u jkun irid jirritorna lura. Wieħed jista' jaqsam ix-xogħol  pero' għandek ċerti diffikultajiet.. Rigward travelling overseas l-ispejjeż isiru jew għax ikollna xi seminar jew xi kongress peress li aħna nappartjenu għal żewġ organizazzjonijiet internazzjonali bħal mhuma l-EUROSAI, l-European State Auditors Institution. Dawn isejhulhom supreme state auditors għax min għandu court of auditors, min għandu uffiċċju ta' l-awditur, min għandu awditur ġenrali u allura sejħulhom supreme audit institutions, imbagħad qegħdin fl-international one li piu or meno tirrifletti l-membri kollha li hemm fil-United Nations. Aħna niffurmaw parti minnha u jkollna parteċipazzjoni attiva billi nikontribwixxu għal questionaires, għal xi papers li  jiċċirkolaw u aħna min-naħa tagħna mir-riżorsi li għandna  nikkontribwixxu wkoll.  Pero' meta si tratta li għandna bżonn nagħmlu spejjeż aħna koperti nagħmlu l-ispiża tagħna skond kif jipprovdi l-Estacode għas-servizz ġenerali tal-Gvern.  GĦaliex ħadna din il-linja? Ħadna din il-linja għax sibniha li hija sistema approvata matul is-snin, hemm benchmarks fuqha li nistgħu niċċekkjaw, hemm rati li nistgħu niċċekkjaw jekk għandhiex tiġi żviluppata jew le forsi xi darba r-riżorsi jppermettu u wieħed ikun jista' jidħol f'dak is-suġġett ukoll.  Naf li l-Ministru tal-finanzi jkun jixtieq xi riżultati fuqha xi darba.

  Dwar l-insurance tal-karozzi tawna l-parir l-awdituri tagħna li avolja aħna parti integrali mill-Gvern tajjeb li aħna nkunu koperti b'insurance biex jekk niskatinaw ruħna nkunu nafu l-cut off expense tagħna x'se jkun. 

 Fl-ewwel sena kif għamilt riferenza li konna daqsxejn ambizzjużi għax ħsibna li se nqabbdu l-avukati imma mbagħad sibna li ma kienx hemm dik in-neċessita'.  Effettivament is-sena ta' wara  rnexxielna nakkwistaw is-servizz ta' wieħed on retailer basis. Barra minnhekk jista' jkollna n-neċessita' bħalma qed ikollna bħalissa ta' xi further advice għax wieħed ma jkunx biżżejjed fuq area speċifikata u l-parir li kellna kien li jekk insibu wieħed insibuh b'expertise speċjali fuq il-Constitutional Law, pero' jkollna bżonn xi ħaddieħor li forsi għal xogħol ieħor.  

THE CHAIRMAN:   L-Onor. Mangion.

ONOR. CHARLES MANGION:  Immoru lura għall-organisation li qed tiġi proġettata. Inti semmejt il-unit ta' value for money kif ukoll xi konsulent dwar il-local councils. Din il-unit  tal-value for money x'se jkunu l-għanijiet tagħha?  Tagħmel assesments fuq id-dipartimenti jew parti minn dipartiment tal-gvern?  X'se tkun il-funzjoni u manzjoni tal-konsulent  dwar il-local councils fi ħdan l-awditur ġenerali?  

MR JOSEPH G GLAEA:  Ħa nibda mill-aħħar waħda.  Meta rreferejna għal konsulent tal-local councils l-iktar li konna qed ngħidu huwa li x-xogħol tagħna jkollna konsulenza minn barra minħabba li l-awdituri huma minn barra mhux minn ġewwa.  

 Rigward il-value for money il-liġi stess tatna diġa' imbekkata fejn għandna nidħlu, fejn hemm it-three "e" e efficiency, economy and ... S'intendi dawn huma eżerċizzji li nippreparahom minn sena għal sena, dejjem niffokaw fuq priority lists jew għax hemm risk area jew għax corporatewise wieħed għandu ċertu benchmarking kif wieħed jasal għalihom pero' m'hemmx fixed and fast rule.  Ma ninsewx li l-value for money exercise audit huwa xi ħaġa innovativa. Anke meta ġejna biex nagħmlu tal-local councils sibniha diffiċli ħafna biex il-local councils auditors jaslu biex jieħdu l-inkarigu fuq tema li aħna konna nemmnu hija the best of practice pero' l-liġi kienet qed tgħid xi ħaġa oħra pero' bħala the best of practice m'hemmx effettivament...  Aħna qegħdin primarjament nisirqu kważi lock, stock and barrel minn dak li jipproduċi n-national audit office ta' l-Ingilterra.  Qed nieħdu ħafna eżempji min-national audit office li hemm fil-Canada u qed nieħdu ħafna lezzjonijiet mill-publications li nirċievu regolari min-national audit office tan-New Zealand u ta' l-Awstralja. Bi pjaċir ngħid  ukoll li qed nieħdu speċi ta' textbook żgħir li għamluh in-national audit office ta' Sweden fejn kellna x-xorti li morna għamilna vista hemmhekk u tgħallimna u għamilna ħafna kuntatti.  

ONOR. CHARLES MANGION: Meta jsir dan ix-xogħol fuq dipartiment u fuq kunsilli l-awditur jieħu ħsieb jew hemm xi proċedura biex dawk ir-rakkmandazzjonijiet li jagħmel fir-rigward ta' titjib jew affarijiet li jirriżultaw effettivament jiġu esegwiti jew sempliċiment jagħmel ir-rakkmandazzjonijiet tiegħu mbagħad ma tantx ikun hemm follow up biex wieħed jassigura li jiġu attwati? Forsi hemm lapsus fis-sistema f'dan ir-rigward?  

MR JOSPEH G. GALEA:   Jiena ma ngħidilhiex lapsus imma ngħid li qegħdin fi stat ta' żvilupp. GĦaliex?  GĦax bħalma l-Onor. Mangion jaf, meta nippreżentaw l-annual audit report, barra li hemm il-financial aspect hemm ħafna minnu li huma value for money.  Wara li jkun irrakkmanda u għamel l-opinjoni tiegħu m'hijiex il-funzjoni ta' l-awditur li jara li dawk l-affarijiet qegħdin jiġu esegwiti.  Ix-xogħol tiegħu jieħdu wara li tgħaddi sena quddiem il-Public Accounts Committee biex jeżaminah. Oltre dan l-uffiċju tiegħi m'għandux il-forza aktar. Fejn hu l-iżvilupp?  L-iżvilupp hu li forsi għada pitgħada ċ-Chairman tal-Public Accounts Committee jkun jista' juża anke l-influenza tiegħu biex dawn ir-rakkmandazzjonijiet iseħħu.

 Mr. Chairman hawnhekk nista' nagħmel rakkmandazzjoni biex għada pitgħada l-uffiċju tiegħi flimkien mal-membri tal-Public Accounts Committee nżuru l-uffiċċju tal-Public Accounts Committee Ingliż ħalli naraw iktar mill-viċin il-mod kif ir-rapporti u l-opinjonijiet li jiġġenera l-awditur ġenerali jgħaddu l-isfel għand id-dipartimenti konċernati.  

TRTHE CHAIRMAN:  L-Onor. Mifsud Bonnici.

ONOR. CARMELO MIFSUD BONNIC|: Skużani se nieħdok lura rigward il-motor insurance.  Inti għedt li l-awdituri tawkom pariri fuq dan il-punt. F'xi mument l-avukat ġenerali ġie informat biha din il-ħaġa? Ittieħed parir mingħandu fuq il-konsegwenzi tagħha? Naħseb dan huwa l-uniku dipartiment tal-Gvern li għandu assigurazzjoni fuq il-vetturi tiegħu.  

MR JOSEPH G. GALEA: Nixtieq li wieħed jagħmel distinzjoni bejn dipartiment tal-Gvern li jieħu parir mingħand l-avukat ġenerali u jiena bħala ex-impjegat fiċ-Ċivil u ex-finanzi. L-istanding huwa li l-Gvern huwa self insured għalkemm kien hemm ċerti żviluppi fi żmien u ċerti ideat flimkien għandniex nibqgħu ngħabbu l-gvern with hidden or unforseen insurance risks u peress li issa għamilna dan l-accrual based system naħseb li tkun awtomatika li wieħed jara li jkun kopert li għandu biex jagħmel tajjeb għalihom.  

THE CHAIRMAN:   Qabel ma jintervjeni l-Ministru tal-Finanzi ħalli nara jekk fhimtekx tajjeb. Ma ħadtux il-parir mingħand l-avukat ġenerali għax intom qegħdin tieħdu l-pożizzjoni li dak huwa l-avukat tal-Gvern u aħna awdituri indipendenti jew għax dehrilkom li m'għandkomx tieħdu....?  

MR JOSEPH G. GALEA: Ħalli ma nkunx daqshekk riġidu.  Peress li issa nftamna mill-Avukat Ġenerali ma ħassejniex in-neċessita' għax ir-relazzjoni li kellna stabilita over a period of years ħassejniha ftit diffiċli sakemm tinqata' 

THE CHAIRMAN: Il-Ministru tal-Finanzi.

ONOR. JOHN DALLI:  Fuq l-insurance hija kwestjoni tal-prinċipju u l-underlying ... Il-Gvern huwa self insured għax billi jkollu ħafna numru ta' karozzi u allura l-inċidenza ta' aċċidenti jkunu relatati, meta wieħed iqis il-premiums kieku kellu jħallas il-Gvern bħala entita' u l-claims li jagħmel il-Gvern dejjem se jiġi f'sitwazzjoni li jħallas ħafna iktar premia milli jagħmel claims għax għandu fleet ta' karozzi enormi. GĦalhekk tiġi l-kwestjoni tas-self insurance u hemmhekk fejn wieħed ... (Interruzzjonijiet) Veru m'intix parti mil-Gvern pero' għalija kultant hija semantika għalkemm l-uffiċċju ta' l-awditur illum għandu ċerta awtonomija pero għadu bis-sistema governattiva.  GĦal ċerti affarijiet... U dan wieħed irid jifforma l-ġudizzju tiegħu u jkollu ġudizzju tiegħu, pero' għadu fis-sistema governattiva, jiġifieri l-Parlament huwa fis-sistema governattiva, intom tirrapportaw il-Parlament qegħdin fis-sistema governativa fis-sistema governativa ma mmorrux bl-idea li sirtu xi stat indipendenti, kif ikun hawn ħafna ideat ta' din ix-xorta kull meta wieħed jagħmel xi organizzazzjon f'dan il-pajjiż.  

MR JOSEPH G. GALEA: Ir-raġuni li ġibna mhux l-indipendenza, imma minħabba s-sistema ta' financial reporting.  

ONOR. JOHN DALLI: Lanqas dan m'għandux x'jaqsam. Fir-realta' the bottom line hija li mil-istess but ħerġin.  Intom m'intkomx tikkreaw revenue, intom subvention tal-gvern, ħerġin mill-istess but. Is-sistema ta' accounting bażikament m'għandhiex taqsam assolutament, hija kwestjoni tal-bottom line tal-Gvern x'se jkun .  Jekk il-Gvern għandu policy ta' self insurance sakemm tibqa' dik il-policy... Kif għedt hija under review kontinwament ħalli naraw tagħmilx sens jew le  pero' naħseb li l-uffiċċju ta' l-awditur għandu jitempra ruħu magħha.  

MR JOSEPH G. GALEA:   Mr Chairman, m'għandi l-ebda problema.  L-iktar li nista' nagħmel hu li nerġa' nitkellem ma' l-awdituri tagħna. M'għandix diffikulta u ma naħsibx li jkollhom diffikulta imbagħad forsi nipprovdu ...

ONOR. JOHN DALLI:   M'inix qed nitkellem b'dan il-mod partikolarment għal-insurance, imma bħala linja gwida ta' konċetti qed nitkellem hawnhekk. Qed nieħu l-insurance bħala casus belli ħa nuża daqsxejn lingwa li jużaw l-avukati.  Bħala eżempju l-insurance qed nużaha , m'aħniex qed nitkellmu fuq mijiet ta' eluf ta' liri pero' bħala l-konċett.  Il-konċett forsi li qed ngħidu hawnhekk mhux biss qua l-uffiċju ta' awditur imma qua uffiċċji li wkoll għandhom ċerta awtonomija jekk inthom fl-opinjoni tiegħi tagħtu l-pariri meta tawditjaw.  

  THE CHAIRMAN:   Biex ngħaddi kumment anke jiena fuq dan il-punt għax naħseb huwa importnati.  Fl-opinjoni itegħi l-bidla kbira li saret li beda l-proċess għal dik il-bidla t-twaqqif tal-kumitati f'dan il-Parlament fost it-twaqqif tal-kumitati t-twaqqif tal-Public Accounts Committee ma' dak il-proċess ttwaqqaf l-uffiċċju ta' l-ombudsman li ġab b'mod naturali l-proċess ukoll li l-awditur jinqata' ftit mis-sistema li kien hemm qabel meta bażikament kien eskussivament dipartiment tal-Gvern u sar uffiċċjal tal-Parlament fejn hu jirrapporta lill-Parlament l-estimi li jiġu diskussi kif qegħdin niddiskutu hawnhekk, ikun hawn accountability, trasparenza b'responsabilita' finalment lejn il-Parlament bħala istituzzjoni. Dan qatt ma kien ifisser u ma jfissirx la l-ombudsman, la l-awditur la ħadd li ma jagħtix kas ir-regolamenti finanzjarji, il-proċedura finanzjarja l-mod ta' proċedura li hij aplikabbli across the board   li wara kollox naħseb jistabilixxu kriterji li bl-ebda mod ma jtellfu mill-funzjoni importanti ta' l-awditur li qed jiċċekkja l-operat tal-Gvern.  Dan huwa l-konċett, l-awditur qed jiċċekkja l-operat tal-Gvern u l-Gvern irid jissottometti ruħu għal dak l-operat, imma bħala regolamenti finanzjarji li huma applikabbli across the board, dawk ir-regolamenti finanzjarji jridu jiġu segwiti mill-uffiċċju ta' l-awditur u mill-ombudsman. Meta ngħid regolamenti finanzjarji qed nirreferi għall-mod kif tonfoq u x'commitments tagħmel, fis-sens li naturalment ma jistax jiġi l-awditur u jgħid f'daqqa waħda s-salarji across the board ta' l-uffiċċjali kollha li għandi se nisplodihom m'għola smewwiet għax dak ikollu impatt mas-sistema sħiħa tal-gvern. Dan ovvjament tirrikonoxxuh  u naħseb dan huwa l-prinċipju li jrid jiġi stabilit.  

 ONOR.CARMELO MIFSUD BONNICI:   Żewġ punti separati. F'paġna 3 taħt advertising għandna budgeted kull sena LM2,000. Din is-sena se jkollna Lm1,500, is-sena l-oħra ntnefqet biss Lm1,500 għal dawk l-Lm2,000 għandi nifhem li dan intnefaq fil-maġġoranza għar-reklutaġġ ta' nies jew għal xi ħaġa separata? 

 Ħaġa oħra, apparti r-rapport ta' auditor general isiru xi pubblikazzjonijiet fuq linji ġenerali li għandhom jiġu segwiti min-nies fil-kunsilli lokali jew f'ċerti dipartimenti jew jekk kemm-il darba hemm xi ħadd li internament għamel xi pubblikazzjoni speċjaliżżata li hja divulgazzjoni pubblika?  

MR JOSEPH G. GALEA:   Bħala pubblikazzjoni bħalissa l-ispiża kbira hija r-rapport annwali li nippubblikaw.  Din is-sena ppubblikajna value for money i-findings tagħna  li għamilna, ir-rakkmandazzjonijiet u opinjonijiet li esprima l-uffiċċju tiegħi wara li ħa l-konsulenza neċessarja ippubblikajnih u m'hemmx aktar pubblikazzjoniiet ħlief li bħalissa qed issir riċerka fuq l-istorja ta' l-audit. Kull meta mmorru barra minn Malta kulħadd iħossu kburi li għandu l-istorja pubblikata eċċ, barta minn hekk ħassejna n-neċessita' meta nitkellmu ma' l-akkademja li anke meta qed jistudjaw Malta qatt m'għandna ebda reference point dwar kif żviluppa l-uffiċċju ta' l-awditur. Ikkummissjonajt biċċa xogħol mingħand tnejn min-nies, professur u senior lecturer, li qed jagħmlulna riċerka u dan għada pitgħada jkun spiża biex nistgħu nippubblikawh.  IIbqija pubblikazzjonijiet għalissa għgħadna m'aċniex f'dik il-pożizzjoni li nipproduċu iktar.  

ONOR. CARMELO MIFSUD BONNICI:   Value for money x'jiġifieri fil-każ tar-rapport ta' l-audit. X'qed tifhem?  Value for money għall-informazzjoni li fih jew għal xi raġuni oħra?  

MR JOSEPH G. GALEA:   Il-kelma value for money fir-rigward ta' dan huwa riżultat finali li pajjiżi oħrajn waslu bil-benchmarking li għamlu, bis-sistema li għandhom qed jgħidu għal kull lira li l-audit office ġenrali nefaq, iġġeneraw jew iffrankaw spiża

 jew il-gvern ġabar lura daqshekk liri kbar. Pajjiżi oħra qed jagħmluhom, u aħna nixtiequ li nagħmluhom. Darba biss konna f'pożizzjoni li nagħmluha, u mill-interventi li għamilna kkalkulajna li qed niffrankaw ammont mhux ħażin ta' flus fuq a yearly basis. Pero' il-value for money proper huwa kemm id-dipartimenti jikkoperaw f'dak li fl-aħħar jasal biex jirrakkomanda l-Public Accounts Committee minn dan ir-rapport dwar x'għandhom jadattaw bħala sistema wara li jkunu studjawha u vvetjawha. Dak li għidt inti fuq ir-reklami għar-recruitment huwa minnu u jien ma kontx naf li huma daqshekk expensive. Barra minn hekk dan l-aħħar kellna bżonn nixtru xi ħaġa u peress li titlob li ċertu ammont irid imur barra aħna mxejna ma dawk ir-regolamenti wkoll.

ONOR CARMELO MIFSUD BONNICI: L-uffiċċji li qedgħin inthom fihom bħalissa huma adegwati għax-xogħol li qed tagħmlu jew tħossu li huma żgħar u hemm bżonn ta' aktar espansjoni? Inti x'qed tħares għall-futur?

MR. J.G. GALEA: L-uffiċċju fejn qiegħed l-Awditur Ġenerali bħalissa huwa l-istess uffiċċju li meta marru l-ewwel darba hemm fuq kien hemm id-doppju tan-nies li hemm issa. Kienu living quarters u ġew ikkonvertiti f'uffiċini. Barra minn hekk għandna annexe oħra li kkonvertejniha fejn fiha daħħalna 18-il post ieħor pero' jasal iż-żmien fejn dak il-post ma jkunx kbir biżżejjed. Konna qed naħsbu, għax il-liġi tagħtina l-possibilta' u l-faċilita' li jkollna nies li jaħdmu f'dipartimenti u f'ministeri bħal ma għandna bħalissa ġewwa l-Uffiċċju tat-Teżor u f'uffiċċju ċkejken ġewwa GĦawdex. Pero' bis-sistema li għandna li għadha qed tiżviluppa u li sibniha utili ħafna, dik tad-dipartiment ta' l-accounting system li hija kkompjuterizzata, li issa għandna l-faċilita' li minn fuq desk nidħlu fl-accounts tad-dipartiment konċernat u naraw informazzjoni utili. Minflok immorru naraw irċevuta b'irċevuta u karta b'karta għandna pakkett ta' software ieħor li huwa daqxejn sofistikat li bih nistgħu nanalizzaw anke statistikament u joħorġu rapporti fuqhom. Forsi llum aktar se nkunu housebound milli konna qabel pero' b'dan kollu ma rridx ngħid li l-on spot visits xi darba se jieqfu. Dawn ma jistgħux jieqfu.

 Iva, jiena nara li forsi 6 jew 7 snin oħra l-Uffiċċju jew ikollu jieħu premises oħrajn jew jitlaq minn hemmhekk u jsib premises oħra. 

THE CHAIRMAN: Il-Ministru tal-Finanzi.

ONOR. JOHN DALLI: Jien nixtieq nistaqsi mistoqsija fuq bażi operattiva aktar milli fuq xi ħaġa li toħroġ minn dawn ir-rapporti ta' l-Awditur. Vis a vis r-rapport ta' l-Awditur li taqrah sena wara sena wara sena tinnota ċerti punti li xi kultant ikunu pettigoli, oħrajn ikunu relevanti pero' li ħafna drabi nagħmlu ħafna kjass fuqhom fir-rapport ta' l-awditur jew għax wieħed ma jkunx fehem ir-rapport tajjeb jew forsi inkella ma jkollux ir-risposti li jkun qed jistenna. Il-mistoqsija tiegħi hija din: Hemm proċess ta' quality control fid-dipartiment tiegħek fis-sens li anke tippruvaw tieħdu feedback fuq xiex qed tirrapportaw biex kemm jista' jkun wieħed ikun aktar relevanti meta qiegħed jaqbad ma' ċerti issues ta' dipartimenti differenti? 

MR. J.G. GALEA: Iva, wieħed mill-eżerċizzji kruċjali li għandna huwa l-quality control imma bl-umilta' kollha ngħid li għadna l-bogħod minn dak li qed jisprimi li jixtieq il-Ministru. Bdejna from the basic fact, bdejna bil-quality control anke fir-report generating stess. Ma rridx ngħid li ma konniex nagħtu każ imma mill-esperjenza li qed nakkwistaw qed naraw li pajjiżi oħrajn - u aħna irridu nemulaw pajjiżi aktar żviluppati minna - jidħlu f'ċertu dettalji qabel rapport jidher fl-istampa ta' l-awditur jew qabel ma jmur għand il-klijent. Qed nippruvaw ukoll li r-rapporti tagħna niċċekjawhom għal ħafna validitajiet. L-affarijiet li huma ovvji ta' figuri, etc. wieħed jerġa jiċċekkja u jiċċekja pero' anke għall-fatti u l-fatti mhux biżżejjed. Irridu naraw li dak li qed nirrakkomandaw aħna, u qed inkunu ħafna prudenti għax m'għandniex l-expertees li wieħed jistenna li jkollu f'uffiċċju ta' awditur tat-tip li qed jiżviluppa magħna, imma b'dan kollu xorta qed nippruvaw ngħollu u ntejbu l-istandard. Iva, irridu li jkollna quality assurance u qed nipprovaw indaħħlu s-sistema li qabel ma nippubblikaw, qabel ma nibagħtu rapport lid-dipartiment konċernat irridu nkunu ċerti li dak li qed nirrakkomandaw, l-opinjonijiet li qed nesprimu aħna jkunu tajba, jkunu applikabbli, ta' ċertu standard u li huma użati minn pajjiżi oħra żviluppati ferm aktar minna. Bħal ma jaf il-Ministru l-quality control hija xi ħaġa sofistikata, hija xi ħaġa li kull ma tmur trid tkun fuqha kontinwament u l-Uffiċċju tiegħi għad m'għandux ir-riżorsi kollha biex jilħaq il-livelli li wieħed jippretendi li għandu jkollu uffiċċju nazzjonali ta' l-audit. Anke qed nirrikorru għall-expertees, meta daħħalna professuri u lecturers mill-Universita' parti mix-xogħol tagħhom huwa biex jagħtuna quality assurance fuq ir-rapporti li qed niġġeneraw aħna. 

ONOR. JOHN DALLI: Bħala eżempju estensjoni ta' din it-tema, meta intom tifformolaw l-opinjonijiet tagħkom wara  l-audit li jsir ta' kull sena normalment tiltaqgħu wiċċ imbwiċċ, bażikament  inti bħala l-head ta' l-audit department u n-nies tiegħek mal-permanent secretaries tal-ministeri l-oħra ħalli tiddiskutu dak li inthom qed taraw bħala deficiences? U mhux biss jista' jkollok feedback mhux dirett ta' dak il-ħin pero' wieħed anke jista' jeskoġita kif l-affarijiet jistgħu jsiru aħjar? GĦax wara kollox l-oġġettiv primarju huwa li mhux ngħidu kemm saru żbalji... Ħalli ngħidu kemm saru żbalji għax dak huwa deterrent tajjeb u jien mhux qiegħed ngħid hanwhekk biex ma nirrapportawx, ħalli ħadd ma jifhimni ħażin. Li jkollok a good audit  department, a soundable department li qiegħed fuqek huwa deterrent tajjeb pero' finalment l-oġġettiv huwa li l-affarijiet isiru aħjar u li kemm jista' jkun l-iżbalji li saru nevitawhom. Li qed nistaqsi jien hu jekk intom toqogħdux fuq korrispondenza biss li tgħaddi mid-dipartimenti jew inkella tagħmlux kuntatt personali mal-heads tal-ministeri fiċ-ċivil biex wieħed jagħti opinjonijiet, spjegazzjonijiet jew inkella tħossu li għandkom tiddistakkaw ruħkom mill-operat ħalli forsi tkunu aktar indipendenti.

MR. J.G. GALEA: Il-kunċett ta' l-uffiċċju qed niżviluppawh bil-mod, kultant bejnietna niddiskutu li għada pitgħada il-funnzjoni tagħna se tkun kważi a consultancy agency u mhux xi ħaġa li qiesek qed tipprova tgħidlu qbaddek. Dan il-kunċett qed nippruvaw nisparixxuh. Meta niltaqgħu ma' xi diffikulta, ma' xi ħaġa li ma tistax ikollok feedback pożittiva hemmhekk iva jkollna nkomplu nissikkaw. Effettivament ir-rimarka li għamilt hija validissima,  hemm ċerti temi li jirrepetu ruħhom minn sena għall-oħra. Pero' bħal ma kelli l-okkażjoni li ngħid fil-Public Account Committee jien u l-uffiċċju ma nistgħux nagħmlu  ieħor ħlief li ċerti affarjiet li huma bażiċi inkomplu nirraportawhom sena wara l-oħra sakemm jiġi indirizzati. 

  Dwar il-kuntatt li għandna mal-permanent secretaries u mas-civil service jiena nista' ngħid li fil-bidu tal-karriera tiegħi fl-Uffiċċju ta' l-Awditur... 

ONOR. JOHN DALLI: Mr. Chairman għax dan il-punt li għamilt u għidt huwa interessanti. Dawn il-kummenti li jkollok sena wara sena. L-accountability nippruvaw insibuha? Teżisti? Jien issa ili fl-amministrazzjoni bħala ministru mill-1987 u ħaġa li hija elusive aktar mill-Iscarlet Pimpernel hija l-accountability fiċ-ċivil. Assolutament hija impossibbli to stick the tail on the donkey, impossibbli fiċ-ċivil. Issa meta għandek xi ħaġa, qed tistaqsi lil xi dipartiment u għidtha inti, sena wara sena wara sena u ma jiġri xejn hemm xi ħadd li huwa accountable for u jittieħdu passi dixxiplinarji? Dan irrid nistaqsi u inti bħala l-Awditur Ġenerali x'tista' tagħmel biex tibda din il-kultura ta' dixxiplina fiċ-ċivil? Jista' jkun m'għandhiex x'taqsam imma din hija relatata ma' l-ħafna...

ONOR. CARMELO MIFSUD BONNICI: Bil-permess taċ-Chairman, fil-fatt fuq dan il-punt xtaqt nisaqsi x'inhi r-relazzjoni tagħkom ma' l-internal auditors li hemm f'kull dipartiment. Fuq dan is-suġġett x'inhu r-rapport tagħkom?

 MR. J.G. GALEA: Ir-relazzjoni ma' l-internal audit kellna x-xorti li nippublikaw  dak ir-rapport u hemm il-findings tagħna, ir-rakkomandazzjonijiet tagħna, l-istatus animarum ta' dawk li qed insejjħilhom internal audits. GĦalkemm il-proċess kien beda way back fl-1993 sibna li l-proċess kien mimli skossi u r-riżultati kollha ma kenux dawk li forsi kienu mixtieqa. Pero' il-ftit li hemm għandhom ċertu kapaċita', għandhom ċerta expertees u li r-realzzjoni tagħna magħhom ma tistax tkun aħjar. GĦaliex? Ma ninsewx li l-internal audit huwa għodda f'idejn il-management tad-dipartiment u l-ministeru konċernat u l-interess tagħna hu li jkun hemm dak l-internal audit, għandi nistenna li jkun hemm internal control u fir-rapport li jidher qed insibu li fl-internal control hemm ċertu nuqqasijiet li huma endemiċi fis-sistema u bħala tali meta aħna nkunu nafu li huma daħlu f'ċertu area allura ngħidu li dik l-area m'għandniex għalfejn nidħlu fiha, jew jekk daħlu fiha u sabu diffikulta' naraw jek hux ta' min u jekk hemmx bżonn li nidħlu fiha aħna ukoll. Dik hi r-realazzjoni,  u fuq ir-relazzjoni maċ-ċivil li semma ftit qabel l-Onor. Ministru rrid ngħid li jiena kif bdejt bħala acting auditor u director of audit kont tlabt lill-head tas-servizz taċ-ċivil biex jagħtini l-fakulta' li nkellem lill-permanent secretaries. Din it-talba ġiet milqugħa, għamilna meeting li kien previst għal ftit minuti u domna aktar minn sagħtejn fejn tajthom rendikont tal-findings tal-past reports fejn għidtilhom kemm hu importanti li we cut our losses. Fis-sens li ngħidu li minn hawn lura kien hemm dawn id-difetti u li qed nippruvaw nindirizzawhom biex wieħed jara fejn qiegħed u x'jista' jagħmel biex jindirizzhom pero' mil-lum l'hemm ejja nippruvaw li dak li ma kienx qed isir tajjeb jew li jista' jsir aħjar nibdew minn issa. Forsi minn dak iż-żmien l'hawn wasal il-mument li nerġa nitlob dak il-kwalita' ta' meeting. Pero' min-naħa ta' l-awditur, bħal meta jkollok awditur f'azjenda li jkollu analoġija mhux daqshekk tajba u preċiża imma li x-xogħol tiegħu huwa li jirrapporta lill-board of directors - issa l-board of directors fil-kas tagħna huwa l-PAC, l-Parlament - u jieqaf hemm. Imbagħad jkomplu jindirizzaw il-kwestjoni huma  jekk ma jiġix irrapportat li jkun hemm xi frodi, etc.

ONOR. JOHN DALLI: Meta jien irreferejt għall-meetings mal-permanent secretaries ma kontx qed nitkellem fuq presentation lill-permanent secretaries kollha. Qed nitkellem jekk taqax anke fuq one to one basis biex tiddiskuti ministeru partikolari mal-head ta' dak il-ministeru, qed ngħid għall-ministeru taċ-ċivil u on that basis.

MR. J.G. GALEA: Point taken u naħseb li hija idea tajba u hawnhekk nista' ngħidilkom li l-permanent secretary l-ġdid tal-Finanzi diġa avviċinani u anke ġie l-uffiċċju tiegħi biex jagħti spinta biex fejn hemm affarijiet li ilhom jidru fir-rapport jara x'jista' jagħmel minn naħa tiegħu biex jiġu indirizzati kemm jista' jkun malajr. U minn dak l-ispunt nista' ngħid li nieħu ħsieb li jew on a ministry basis jew inkella as the occassion occurs li ikollna dak ir-rapport bejnietna. 

THE CHAIRMAN: L-Onor. Mifsud Bonnici.

ONOR. CARMELO  MIFSUD BONNICI: Biex inkompli fuq l-istess punt, f'mument minnhom inti qisek aċċennajt li m'intix ferħan b'kulħadd rigward dan l-internal audit. Iġifieri qed tagħti x'tifhem li hemm numru ta' dipartimenti fejn ma hemmx jew ma jiffunzjonax tajjeb dan l-internal audit? Hemm lista tagħhom dawn id-dipartimenti li fihom ma jeżistux jew jekk li jistax isir xi ħaġa biex dawn jiċċaqilqu għax jiffaċilitaw ix-xogħol tagħkhom? GĦalkemm naħseb li f'ċertu mumenti intom terġgħu tagħmlu r-review tax-xogħol ta' l-internal audit għax inti qiesek kull darba qed taċċenna li huma responsabbli għal ħaddieħor u mhux direttament lejkhom kif wieħed jifhem. U allura qisu hemm l-idea, forsi jien qed inkun żbaljat u nifhem ħażin, li hemm xi punti li ma jiġux għad-dawl tax-xemx li huma responsabbli lejn ħaddieħor u mhux lejkom. Dan hu l-każ jew mhux il-każ? U x'passi jistgħu jittieħdu minn naħa ta' l-uffiċċju tiegħek fuq din il-linja?

MR. J.G. GALEA: Onor. jiddispjaċini li m'għandix kopja ta' rapport hawnhekk, il-każ għamilnih ċar ħafna u sibna li l-ewwelnett mhux kull ministeru u dipartiment għandu l-internal audit. Is-sistema mhux daqshekk estiża. It-tieni anke kif ġiet is-sistema minħabba ċ-ċirkustanzi li m'hemmx nies li huma ta' ċertu kompetenza, li tkun addatata għalih, mhux kull min  hu mal-gvern hu kapaċi li jagħmel internal audit. Hemm ċertu kwalitajiet li jekk m'għandekx ma tistax takkwistahom malajr u barra li jrid ikollok in-knowledge akkademiku jrid ikollok ukoll ċertu attitudni. Ma ninsewx li l-internal auditor qiegħed jaħdem mal-prinċipal tiegħu u fir-relazzjoni ta' mal-prinċipal fuq ċertu affarijiet jekk ma jkunx ta' ċertu stoffa ma jistax jilħaq il-livell għaliex qiegħed hemmhekk. Pero' il-gvern diġa wera li s-sistema mill-Ministeru tal-Finanzi se tmur aktar fl-għoli għax se tkun taħt is-secretary to the cabinet u diġa hemm call for application biex jagħżlu d-direttur. Iġifieri x-xogħol li jagħmel l-uffiċċju diġa qed jagħti riżultati għaliex kulħadd qed isir konxju kemm hemm bżonn li jkun hemm internal audit function qawwija u tajba u din tissapproponi li se jkun hemm internal control ukoll. Internal auditor waħdu mhux se jagħmel il-mirakli jekk ma jkollux il-kontrolli neċessarji f'posthom.

ONOR. CARMELO MIFSUD BONNICI: Bħala persentaġġ fid-dipartimenti inġenerali kif tikklassifika persentaġġ ta' internal audit tajjeb? Mhux qed ngħid eċċellenti jew eċċellentissimu, imma tajjeb. Nistgħu naqbdu d-dipartimenti kollha u ngħidu li l-gvern għandu 40%, 50% jew 60% ta' internal audit li jaħdmu tajjeb?

MR. J.G. GALEA: Hija daqxejn diffiċli biex tagħmel hekk għaliex f'iżvilupp li kważi għadu embrjoniku għax f'ministeru tal-kobor tagħna li jkollok internal audit wieħed, ma rridx inkun prużuntuż u ngħid li għandek ikollok tlieta jew erbgħa, pero' żgur li wieħed waħdu ma jistgħax jaħdem. U allura jien inkun daqxejn aktar prudenti billi ngħid li l-amministrazzjoni diġa uriet li hi promessa to improve is-sistema. Kull ma jonqos minn din il-promessa, il-bidu ta' din il-promessa diġa sar, hemm call for recruitment u warajha hemm ħafna affarijiet masuba għaliex urew f'korrispondenza li hemm commitment u trid issir. Wieħed irid jagħti ċ-ċans , naħseb li r-riżultat mhux se jidher mill-lum għall-għada pero' f'qasir żmien naħseb li għandu jkollna riżultati posittivi.

THE CHAIRMAN: L-Onor. Mangion.

ONOR. CHARLES MANGION: Jekk fhimt sew l-Onor. Dalli qanqal il-punt ta' l-accountability. Fil-fatt hu qal li l-aktar ħaġa elusive hija l-accountability. U mill-ispjegazzjoni li tajt anke tiltaqa' ma' affarijiet oħra tal-Public Accounts Committee li għalkemm inti bħala awditur tinduna li ex uffiċċjal ma mexiex u ma rrispettax ir-regoli kollha jew li ma kienx daqstant diliġenti il-kompitu tiegħek jieqaf hemmhekk. Int imbagħad m'għandikx il-kompitu li teżerċita' dixxiplina għax dak naqas u allura dik id-dixxiplina sta għall-Permanent Secretary li jattwaha. Effettivament il-problema tiżvolġi ruħha li donnu ħadd mhux qed jirfes il-kallijiet ta' ħadd fis-sistema taċ-ċivil. Irridu li we call a spade a spade, din hija r-realta' għax l-accountability iġġib magħha li jekk wieħed naqas iridu jittieħdu l-passi dixxiplinarji kontra tiegħu jew jieħu warning jew ħaġa jew oħra. Din hija xi ħaġa li l-awditur m'għandux il-kompitu li jagħmilha u l-anqas il-kompitu statutorius li jagħmel hekk, jista' jagħmel rakomandazzjonijiet u sta għall-entita' l-oħra, li hija l-gvern li effettivamnet tattwaħhomx jew le. GĦax naħseb li jekk nagħmlu din id-demarcation inkunu nifhmu eżatt x'inhi l-funnzjoni tiegħu jew inkella jekk hemmx il-bżonn li din il-funzjoni ta' l-awditur ?? barra li jiġri xi ħaġa simili. Li qed ngħid huwa sempliċiment li wieħed irid jagħraf eżatt safejn jasal l-awditur bħala responsabilta' u imbagħad minn hemmhekk fuq ir-rakkomandazzjonijiet tiegħu min irid jimplimenthom.

ONOR. LEO BRINCAT: Fuq is-suġġett ta' l-internal auditor jien naħseb li ta' min ifaħħar ir-rapport li sar minn naħa ta' l-Audit Office għal żewġ raġunijiet. Kemm minħabba l-merti tiegħu bħala rapport u t-tieni nett minħabba l-fatt li sar f'mod proattiv. U naħseb li jkun tajjeb, dejjem human resourcing permitting, illi d-dipartiment tal-auditing perjodikalment jew kultant żmien jagħmel rapporti fuq iniżjattivi tiegħu stess. Given li se jiġi ristrutturat l-internal auditor's accountability jew function jew role jew structure kif inhi naħseb li jkun opportunu li fi stadju ulterjuri, mhux qed ngħid għal issa għax forsi jkun primatur meta għadu qed jiddevolvi mill-ministeru tal-finanzi u jaqa' taħt il-Cabinet Office, imma jkun tajjeb li wara ċertu żmien forsi wara sena jew sentejn li forsi jsir aġġornament ta' dak ir-rapport ta' l-internal auditors ħalli anke minn naħa tagħkom bħala audit office taraw kemm ittieħdet konsiderazzjoni ta' diversi suġġerimenti li għamiltu inthom  u kif tkun qed taħdem il-funzjoni given li bir-rispett kollu taħt diversi amministrazzjonijiet dan l-uffiċċju ma tagħax ir-riżultati li kienu mixtieqa meta twaqqaf oriġinarjamnet xi 7 snien ilu.

THE CHAIRMAN: Ma nafx jekk tridx tikkummenta.

MR. J.G. GALEA: Propjament mhux kumment iżda inkompli ma' dak li qal l-Onor. Mangion huwa li noqogħdu attenti għax il-funzjoni ta' l-awditur ma rridux nagħmluha dik ta' pulizija li jarresta għax aħna iiridu nistabilixxu ċertu relazzjonijiet mal-klienti, mad-dipartimenti li jekk dan għandu problema aħna ma rridux infittxu taħt il-mejda  jew fil-kxaxen imma li jkun proattiv minn naħa tiegħu. Iva l-accountability hija xi ħaġa li l-amministrazzjoni waħda wara l-oħra dejjem titlobha pero' ma naħsibx li għandha tkun funzjoni għall-awditur li jara l-accountability where it rests.

THE  CHAIRMAN: L-Onor. Mifsud Bonnici.

ONOR. CARMELO MIFSUD BONNICI:  Inti f'mument semmejt ukoll li għamilt mini audit office ġewwa GĦawdex. Tista' tispjegalna kemm hemm nies f'dan l-unit ġewwa GĦawdex? Mhux se nistaqsik minn min hu magħmul dan l-unit imma x'inhi l-ħidma li qegħda issir ġewwa GĦawdex? Jiġifieri l-kunsilli lokali biss jew hemm xi ħidma aktar mifruxa fuq GĦawdex? 

MR. J.G. GALEA: Onorevoli id-domanda tiegħek tatni daqxejn ta' spinta għax ftit semmejna li għandna uffiċċju minuskolu ġewwa GĦawdex. Ma ninsewx li GĦawdex taħt is-sistema preżenti u għal dawn l-aħħar snin hija kollezzjoni tal-ministeri li għandna Malta miġbura bil-core centres tagħhom hemmhekk. Allura n-neċessita' ħassejniha matul l-ekja snien li jitilgħu minn żmien għall-ieħor. Ġieli telgħu erba', ħames darbiet, ġieli telgħu għall-ġimgħa u ġieli għal aktar biex naraw daqxejn l-operat. Daqqa naqbdu ma' l-area ta' l-education, daqqa nieħdu l-works, daqqa l-enviroment, daqqa l-pulizija, dejjem naraw ċiklu mhux stabbilit imma li hemm marbut miegħu kemm hemm spejjeż, kemm hemm riskju, etc. Kif konna nagħmlu? Konna nagħmlu billi naħdmu ħafna billi konna naraw through d-dipartiment ta' l-accounting system jew inkella l-invoices li qabel kienu jaraw waħda wara waħda xi areas ta' diffikultajiet u allura nibdewha u niftħuha b'korrispondenza. Wara l-korrispondenza konna nagħmlu l-fisical visit over there. Issa dawn il-physical visits qed nagħmluhom mill-anqas bili qed inħallu persuna waħda ġewwa GĦawdex lli għanda kuntatt ma hawn Malta kemm bl-E-Mail, kemm fil-fax machine u kemm bit-telephone fejn aħna nagħtuha istruzzjonijiet fejn għandha tmur il-manager tagħha u tirraputalna accordingly. Jekk naraw li wasal f'ċertu stadju u aħna nibdew naqdu ċertu dettalji u ċertu informazzjoni allura hemmhekk iva, nitilgħu u ssir vista on spot. Din qed nagħmluha by remote control pero' bħalissa għandna persuna waħda hemmhekk. GĦalissa mhux ta' min jibgħat aktar minn persuna waħda biex naraw kif se tiżviluppa qabel ma nidħlu f'aktar spejjeż.

  THE CHAIRMAN:  Mela naħseb li nistgħu nibdew nersqu għall-konklużjoni u jekk m'hemmx mistoqsijiet oħrajn, jekk tippermettuli jiena xtaqt nagħmel erba' punti, wieħed kumment, l-oħra mistoqsija u l-aħħar tnejn huma pjuttost punti tekniċi ta' proċedura li nixtieq li l-kumitat jaqbel fuq kif se nindirizzaw. L-ewwelnett xtaqt ngħaddi kumment in ġenerali minħabba li mument minnhom qamet il-kwestjoni tar-role ta' l-awditur u l-uffiċċju ta' l-awditur u l-value for money. Irrid infakkar illi qabel ma ttieħed il-pass biex l-uffiċċju ta' l-awditur isir uffiċċju prattikament parlamentari mwaqqaf b'istituzzjoni u responsabbli lejn l-istituzzjoni tal-parlament, immudellajna kemm stajna u rajna l-esperjenza Ingliża x'kienet u ma kienetx. Is-Sur Galea għamel referenza tajba ħafna. L-esperjenza li jiena niftakar hija li l-uffiċċju ta' l-awditur ġenerali ġewwa l-Ingilterra jaqdi funzjoni fuq żewġ pilastri importanti, it-tnejn importanti kważi daqs xulxin, għalkemm issa qed jirriżulta li naħa minnhom qed tgħaddi lill-oħra. Waħda hija l-funzjoni purament audit, jiġifieri li  tara li l-affarijiet isiru sew u skond ir-regolamenti u l-compliance tradizzjonali pero' li tara li dak isir.

  Imma aktar importanti minn hekk jew importanti daqshekk, dan l-aħħar jista' jkun li qed jakkwista aktar importanza, kien proprju l-value for money audit, illi imma, il-forza tiegħu dak il-value for money audit kien qed joħroġ ġewwa l-public accounts committee li kien il-public accounts committee Ingliż li żviluppa hu stess is-sistema li bis-saħħa tal-value for money audit, jitlob l-accountability mingħand l-uffiċjali u l-kapijiet tad-dipartimenti u dawn jitlobhom b'rigororiżita'... Jiena niftakar delegazzjoni parlamentari taż-żewġ naħat tal-Kamra illi ssorprendejna ruħna bir-rigoloriżita' - across party, jiġifieri m'hemmx oppożizzjoni jew gvern - biex wieħed jara li d-dipartiment qiegħed veru jagħti valur għall-flus li t-taxpayer ikun qiegħed jinvesti f'dak id-dipartiment. Kumment ġenerali, jiena nittama l-viżjoni tiegħi personali għall-uffiċċju ta' l-awditur fil-kuntest ta' kif żviluppa s'issa huwa li nara dak ir-rwol jiżviluppa f'ħafna iżjed fil-futur.  Dik hija waħda.  

  It-tieni punt. Innutajt fl-estimi illi hemm budgeted Lm20,000 taħt it-titolu MITTS.  MITTS għalija jfisser l-informatika fl-uffiċċju ta' l-awditur.  Innutajt li dawn l-Lm20,000 kienu vvotati għall-1998 u ma ntefaq xejn, fl-1999 ma ntefaq xejn lanqas, u issa reġgħu ġew ivvotati għas-sena 2000. L-interpretazzjoni taċ-ċifri kultant tiżvijjak.  Interpretazzjoni waħda tista' tkun: Isma', l-uffiċċju ta' l-awditur m'hu qed jinvesti assolutament xejn fl-informatika meta jiena nistenna li dan huwa uffiċċju li għandu jinvesti ħafna? Malajr fil-qosor l-awditur jista' jgħid għaliex dawn l-Lm20,000 indikati bħala MITTS u allura ndikati bħala informatika ma sarx infiq fuqhom?  Dan ifisser li l-uffiċċju tiegħek mhux qed jinvesti fl-informatika?  Risposta qasira fuq din u ngħaddi fuq iż-żewġ punti l-oħra.

MR JOSEPH G GALEA  Nista' nassigurak illi parti mill-ispejjeż kbar li saru f'dawn l-ewwel erba' snin kienu fil-computerisation tas-sistemi kullimkien. Saħansitra issa anke għamilna internet bejnietna u qed niżviluppaw anke website. Il-flus ma ntefqux għaliex kellna maintenance agreement mal-MITTS u dan l-agreement qatt ma ġie ffirmat min-naħa tagħhom. Issa pero' ġie ffirmat u bdejna nħallsuhom minn din is-sena.  Imma kien għalhekk li ma nfaqnihomx għax kien għadu ma ffirmalniex.  

  THE CHAIRMAN:  Issa żewġ punti tekniċi u għandi bżonn l-għajnuna tal-kumitat f'dan is-sens. Il-kumitat għandu żewġ dokumenti quddiemu. Għandna dokument li huwa annual report and financial statements iffirmat, allura certified mill-awditur ta' l-awditur li huwa skond il-liġi u li huwa l-obbligu ta' dan il-kumitat li jinnominah. Dan l-awditur li huwa l-KPMG, huwa l-awditur appuntat minn dan il-kumitat biex jagħmel auditing ta' l-NAO biex inkunu ċari.  Hawn għandna dokument li jiċċertifika illi mill-eżami li sar mill-KPMG l-ispiża għall-uffiċju ta' l-NAO għas-sena 1998 hija verifikata, approvata, eċċ.  Il-mistoqsija li jiena npoġġi hija din:  Aħna għandna sitwazzjoni li żviluppat minħabba s-sitwazzjoni ta' tranżizzjoni, nispera li ma terġax tirrepeti ruħna, fejn qegħdin naraw il-pożizzjoni 1998/1999 u qegħdin napprovaw l-estimi għas-sena 2000. Qegħdin Mejju tas-sena 2000. Għandi nifhem li l-awdituri diġa' għamlu auditing tas-sena 1999 u allura l-mistoqsija awtomatikament toħroġ - almeno che mhux qed nimmisja xi ħaġa jiena - huwiex possibbli illi dan il-kumitat ikollu l-audit statement min-naħa tal-KPMG mhux biss għall-1998 imma anke għall-1999.  Is-Sur David Bamber.

 MR DAVID BAMBER:  Is-sitwazzjoni dwar l-accounts ta' l-1999 hija at this point in time drafts ta' l-accounts għal dik is-sena ġew preżentati lill-awditur ġenerali. L-awditur ġenerali bħala l-persuna responsabbli biex isiru l-accounts skond il-liġi qed jistudja dawn l-accounts li preżentajnih bihom aħna, qegħdin niddiskutuhom miegħu u konna qed niddiskutu l-management, ....  u dokumenti oħrajn li joħorġu. Għandi nimmaġina u nippretendi li f'terminu qasir ħafna għandhom ikunu lesti u jiġu l-istess .... f'dan il-kumitat.

  THE CHAIRMAN: Mela jiena nixtieq li l-membri tal-kumitat jirreġistraw il-fatt li għandna audit ta' l-1998 pero' m'għandniex ta' l-1999 pero' dawn jistgħu jkunu available minn hawn u ftit ieħor. Jiena ma nixtieqx li nwaqqfu jew intawlu iżjed il-proċess ta' l-approvazzjoni min-naħa tal-Parlament ta' l-estimi ta' l-uffiċċju ta' l-awditur għas-sena 2000. Jiġifieri jiena r-rakkmandazzjoni tiegħi hija li nirreġistraw fil-Minuti li qegħdin napprovaw id-dokumenti fil-kontenut tagħhom għal dak li għandu x'jaqsam ma' l-audit report ta' l-1998, qegħdin napprovaw ukoll l-estimi li qegħdin jitressqu għal dak li għandu x'jaqsam ma' sena 1999 suġġett għall-audit li għad irid jiġi ppreżentat 'il quddiem u qegħdin napprovaw ukoll l-ispiża mitluba għas-sena 2000 skond kif dettaljat fl-iskedi u d-dokumenti li ġew sottomessi f'dan il-kumitat.  Naqblu dwar dan? (Onor. Membri: Iva) Dan ifisser li jekk dan jiġi rreġistrat, allura trid tiġi ppreżentata mozzjoni illi safejn naf jien irrid nippreżentaha jiena f'isem dan il-kumitat lill-Parlament fejn ngħid li dan il-kumitat eżamina l-estimi, approva l-estimi, u jirrakkmanda lill-Kamra kollha biex tapprova dak li jkun ġie deċiż f'dan il-kumitat.

  L-aħħar ħaġa, iċċekjajt u għalhekk tlabt li jġibuli l-minuti tal-laqgħa ta' Lulju. Dawn il-Minuti huma approvati, din hija l-laqgħa tas-26 ta' Lulju.  Ippruvajt infittex ħa nara jekk id-deċiżjoni li ħadna fis-seduta li saret f'Lulju tas-sena li għaddiet, ċioe' id-deċiżjoni li l-KPMG hija uffiċjalment innominata bħala l-awditur ta' l-uffiċċju tan-national audit office, li tirriżulta mit-transcript tas-seduta hijiex minuted uffiċjalment fil-minuti tas-seduta ta' dakinhar. (Interruzzjonijiet) Kienet seduta oħra?  Jiena għandi t-transcript tas-26 ta' Lulju.  (Interruzzjonijiet) Il-kumitat jidhirli li ltaqa' darba fis-26 ta' Lulju u t-transript juri li jiena kont qajjimt dan il-punt u l-kumitat approva l-appointment tal-KPMG mill-kumitat din id-darba.  

  Għall-formalita' u għall-preċiżjoni u jekk il-kumitat jaqbel, kont nitlob lis-segretarju biex jirreġistra illi dan il-kumitat għal darb'oħra qiegħed jikkonferma li d-ditta KPMG bħala l-awditur għat-termini ta' l-artiklu 18 tat-Tieni Skeda ta' l-Att 16 ta' l-1997.  Naturalment il-fatt li dan il-kumitat qiegħed jirreġistra dan ifisser li l-kumitat qiegħed jerġa' japprova lid-ditta KPMG bħala l-awditur ta' l-NAO. Naqblu dwar dan? (Onor. Membri: Iva) Grazzi sinjuri.  Mela jiena issa awtorizzat minn dan il-kumitat biex inressaq il-mozzjoni u ngħid illi dawn l-estimi ġew approvati b'mod unanimu f'dan il-kumitat.  Grazzi.  

  Dan il-kumitat issa huwa aġġornat għal nhar it-Tlieta, 6 ta' Ġunju, 2000 biex jiġu diskussi r-riżoluzzjonijiet tal-faċilitajiet sportivi. L-Onor. Joe Mizzi qalli biex nagħmluha t-Tlieta fis-6.30 p.m. 

Fit-8.15 p.m. il-Kumitat aġġorna għal nhar it-Tlieta, 6 ta' Ġunju, 2000 b' din l-aġenda:-

1.  Minuti;  u

2.  Diskussjoni dwar  Riżoluzzjoni dwar Trasferiment ta' proprjeta'.

